
Thelbi i referencave aktuale té kursit t¢ matematikés éshté zhvendosja e theksimit nga
dhénia e informacionit (gé né thelb éshté e njejté me programet ekzistuese), tek formimi i
kapaciteteve.

Kurrikula e re ka parasysh:

e Ndértimin e njé variacioni té konteksteve problemore né ményré gé té krijojé njé
hapje drejt fushave t& matematikés.

e Pérdorimin e strategjive té ndryshme né zgjidhjen e problemeve.

e Organizimin e veprimtarive té ndryshme pér nxénésit (né grup dhe
individualisht) né funksion té nivelit dhe ritmit pérkatés té zhvillimit té secilit.

e Ndértimin e disa sekuencave mésimore qé té mundésojné veprimtari vézhguese e
zbuluese né nivelin e nocioneve bazé té studiuara.

Programi i matematikés i klasés sé nénté éshté konceptuar nga njera ané si vazhdim i
programit té klasés sé teté dhe nga ana tjetér si realizues i kufirit té€ njohurive matematike
pér arsimin e detyruar, duke parapérgatitur nxénésin pér vazhdimin e shkollés s€ mesme
té larté. Njé vecori e kétij programi éshté se ai tashmé do té realizohet me njé tekst (e jo
me dy tekste ku njohurité algjebrike e ato gjeometrike jané té ndara, sic ndodh me té
gjithé tekstet e shkollés sé mesme). Ky fakt shtron domosdoshmériné e ndérthurjes sé
temave apo kapitujve té algjebrés e gjeometrisé, jo vetém gé té mos shkaktohet véshtirési,
por edhe gé ato té ndikojné e paraprijné njera tjetrén.

Matematika né klasén e nénté do té zhvillohet me 4 oré né jave.
Gjithsej : 35javw x 4orw/javw = 140 orw

SYNIMET E PERGJITHESHME TE PROGRAMIT
Programi i matematikés pér klasén e nénté synon:

e Té pérforcojé, thellojé dhe zgjerojé njohurité e marra né 8 vitet e para té
shkollimit, né pérputhje me potencialin intelektual té grup moshés pérkatése;

e T& pérgatisé nxénésin me bagazhin e domosdoshém pér té ndjekur me sukses
shkollén e mesme té larté;

e TE& pajisé nxénésin me njohuri matematike té pérshtatéshme pér zbatime né veté
matematikén si dhe né léndét e tjera;

o Té aftésojé nxénésin pér puné té pamvarur né situata jo standarde, népérmjet
pérfshirjes sé tij né marrjen dhe pérpunimin e informacionit té ri mésimor, né
zbatimin e metodave e algoritmeve, duke trajtuar situata té ndryshme té zbatimit
té tyre;

e Té forcojé karakterin logjik té té nxénit, népérmjet njé raporti té pércaktuar, drejt
rritjes graduale té peshés specifike té trajtimeve deduktive né raport me ato
induktive;

e Té& pérpunojé disa metoda bazé si ajo grafike, e shndérrimeve gjeometrike, e
vértetimit e pérgjithésimit;



e Té shfrytézojé aspektet formuese té 1éndés, duke i dhéné pérparési thelbit té
konceptit, idesé sé vértetimit, por njékohésisht duke shmangur vértetimet e
tejzgjatura.

Sikurse edhe né klasat e méparshme, programi éshté konceptuar sipas linjave e
nénlinjave té pérmbajtjes si mé poshté:

1. NUMRI

1.1 Kuptimi i numrit
1.2 Veprimet me numra

2. MATJA

2.1. Kuptimi i matjes
2.2. Njehsimi i gjatésisé, sipérfages, véllimit.

3. GJEOMETRIA

3.1. Gjeometria né plan.
3.2. Gjeometria né hapésiré.
3.3. Shndérrimet gjeometrike.

4. ALGJEBRA DHE FUNKSIONI

4.1. Kuptimi i shprehjeve shkronjore.

4.2. Shndérrime té shprehjeve shkronjore.

4.3. Zgjidhja e ekuacioneve, inekuacioneve dhe sistemeve té ekuacioneve.
4.4. Funksioni.

5. MBLEDHJA, ORGANIZIMI DHE PERPUNIMI | TE DHENAVE.
PROBABILITETI

5.1. Statistiké.
5.2. Probabilitet



Objektivat, konceptet e shprehité kryesore sipas linjave e nénlinjave

Linjat Nénlinjat
1. Numri 1. Kuptimi i numrit
2. Veprime me numra
2. Matja 1. Kuptimi dhe pérdorimi i matjes
2. Njehsimi i perimetrit, sipérfages dhe

véllimit

3. Gjeometria

. Gjeometria né plan
. Gjeometria né hapésiré
. Shndérrime gjeometrike

4. Algjebra dhe funksioni

WNEFRPWN -

4.

. Kuptimi i shprehjes shkronjore
. Shndérrime té shprehjeve shkronjore
. Zgjidhja e ekuacioneve, inekuacioneve

dhe e sistemeve té ekuacioneve.
Funksioni

5. Mbledhja, organizimi dhe
interpretimi i té dhénave, probabiliteti.

1.
2.

Statistika
Probabiliteti

LINJA 1. NUMRI

1.1 Kuptimi i numrit

Objektivat

Né fund té klasés sé nénté nxénésit té jené té afté.

e Té zbatojné marrédhéniet e pérfshirjes ndérmjet bashkésive dhe nénbashkésive
numerike( intervali, segmenti, gjysém intervali, gjysémsegmenti)

Konceptet dhe shprehité kryesore

Numrat racionalé dhe iracionalé. Bashkésia e numrave realé. Bashkésité N, Z, Q dhe R

Té gjejné prerjen dhe bashkimin e bashkésive numerike;

Té njohin e pérdorin kuptimin e numrit racional, iracional, real.

T& njohin varésiné ndérmjet rrénjéve dhe fugive me eksponent racional.
T& njohin trajtén standarde té numrave realé.

né pérfshirjen  NcZcQcR. Nénbashkési té vecanta té R ( intervali, gjysém intervali,
segmenti, gjysém segmenti). Prerja dhe bashkimi i tyre. Rrénja katrore dhe rrénja me
tregues n. Fugia me eksponent racional. VVarésia ndérmjet fugisé me eksponent racional
dhe rrénjés. Vetité e fugive me eksponent racional. Trajta standarde e numrave realé.




1.2 Veprime me numra

Objektivat
Né fund té klasés sé nénté nxénésit té jené té afté.

Té kryejné veprime me numra racionalé, iracionalé, realé.

Té kryejné veprime me rrénjé me tregues n;

Té pérdorin vetité e rrénjéve né shndérrimet e njévlershme;

Té njehsojné fuqité me eksponenté numra racionalé;

Té pérdorin makinén llogaritése né njehsime té ndryshme, pér té gjetur rezultatin,
pér té parashikuar rezultatin, pér té kontrolluar rezultatin. Pérdorimi i tastés x”;

e TE& gjejné vlerén e shprehjeve numerike me shumé veprime pérfshiré numra reale,
rrénjé, fuqi etj; ( kryesisht rrénjé katrore e rrénjé me tregues 3)

Konceptet dhe shprehité kryesore

Paragitja e numrave realé né boshtin numerik; Rrumbullakimi i numrave; Veti té
veprimeve me numrat realé (Mbledhja, zbritja, shumézimi dhe pjesétimi i numrave realé;
shuma, prodhimi i numrave racionalé me numrat iracionalé etj). Vetité e rrénjés katrore.
Rrénja e prodhimit, herésit. Nxjerrja e faktoréve nga shenja e rrénjés dhe futja e faktoréve
nén shenjén e rrénjés. Zhdukja e rrénjés nga eméruesi i thyesés. Kthimi i rrénjéve né fuqi
dhe anasjellas.

LINJA 2: MATJA
2.1 Kuptimi dhe pérdorimi i matjes. Njehsimi sipérfageve dhe véllimeve.
Objektivat
Né fund té klasés sé nénté nxénésit té jené té afté.
e T& gjejné sipérfaget e figurave plane( drejtkéndésh, paralelogram, trekéndésh,
romb, trapez). ( Vetém disa me vértetim).
Té gjejné sipérfagen e sferés dhe véllimin e rruzullit ( pa vértetim).
e Té zbatojné formulat pér gjetjen e sipérfageve té figurave né zgjidhjen e
problemeve.
Konceptet dhe shprehité kryesore
Kuptimi  mbi sipérfagen. Sipérfaget e figurave (drejtkéndéshi, paralelogrami,

trekéndéshi, rombi, trapezi). Sipérfagja e shumkéndéshit jashtéshkruar rrethit. Formula e
Heronit ( pa vértetim). Sipérfagja e sferés. Véllimi i rruzullit.



LINJA 3 : GJEOMETRIA

3.1. Gjeometria né plan

Objektivat

Né fund té klasés sé nénté nxénésit té jené té afté.

Té njohin vetité e katérkéndshave ( paralelogram, drejtkéndésh, romb, katror,
trapez)

Té njohin vetité e segmenteve té pérpjeséshém.

Té njohin e pérdorin ngjashmériné e trekéndéshave dhe shumkéndshave pér té
zgjidhur probleme nga jeta e pérditéshme.

Té njohin vetité e kéndeve rrethoré.

Té gjejné varésiné ndérmjet brinjéve té trekéndéshave té rregullt té brenda e
jashtéshkruar rrethit dhe rrezes sé rrethit dhe ta pérdorin até pér té zgjidhur
probleme.

Té njohin e zbatojné marrdhéniet metrike né trekéndéshin kénddrejté. (teoremat e
Euklidit e Pitagorés)

T& njohin pérkufizimin e funksioneve trigonometrike né trekéndéshin kénddrejté
si dhe pérdorimin e tabelés pérkatése té vlerave té tyre.

Té njohin dhe pérdorin formulén themelore té trigonometrisé;

Konceptet dhe shprehité kryesore

Shumkéndéshat. Katérkéndéshat e mysté.( Parelelogrami, drejtkéndéshi, rombi,
katrori, trapezi) Vetité e tyre.

Segmentet e pérpjeséshém. Teorema e Talesit. Ngjashméria e trekéndshave ( tre
rastet e ngjashmérisé). Raporti i sipérfageve té trekéndshave té ngjashém.

Rrethi. Kéndet rrethoré. Rrethi i brendashkruar dhe jashtéshkruar trekéndéshit.

Marrwdhéniet metrike né trekéndéshin kénddrejté. Teoremat e Euklidit dhe
Pitagorés. Zbatime né probleme.

Kuptime trigonometrike. Matja e kéndeve dhe hargeve. Funksionet
trigonometrike té kéndit té ngushté ( sinus, kosinus, tangent e kotangent). Formula
themelore e trigonometrisé. Varésia ndérmjet brinjéve e kéndeve né trekéndéshin
kénddrejté. Tabela e vlerave té funksioneve trigonometriké té kéndit té ngushté.



3.2. Gjeometria né hapésiré
Objektivat
Né fund té klasés sé nénté nxénésit té jené té afté.

e TE& kuptojné intuitivisht ekzistencén e planeve pingulé.

e Té Kkuptojné ményrén e formimit té sferés dhe ta zbatojné né zgjidhjen e
problemeve.

e TE& kuptojné e zbatojné né problema pozicionin reciprok té sferés dhe planit.

Konceptet dhe shprehité kryesore

Plane pingulé. Ekzistenca e planeve pingulé. Disa veti ( me ndonjé vértetim). Sfera.
Ményra e formimit té sipérfages sferike. Prerja e sferés me njw plan. Plani tangent me
sferén.

3.3. Shndérrimet gjeometrike
Objektivat
Né fund té klasés sé nénté nxénésit té jené té afté.

e TEé pérdorin koordinatat pér té pércaktuar vendndodhjen dhe zhvendosjen
(vektorin)

e Te& kryejné veprime me vektoré: mbledhja dhe zbritja.

e TE& zbatojné vetité e mbledhjes, zbritjes dhe shumézimit té vektorit me njé numér.

e TE& gjejné koordinatat e shumés, ndryshesés dhe shumézimit té vektorit me njé
numer.

e Té vizatojné shémbéllimin e njé figure té dhéné me ané té njé shndérrimi
izometrik (simetri, zhvendosje paralele, rrotullim, simetri géndrore, simetri
boshtore).

e TE& gjejné largesén ndérmjet dy pikave né boshtin koordinativ;

Konceptet dhe shprehité kryesore

Izometria. Zhvendosja paralele, rrotullimi, simetria géndrore dhe boshtore. Shémbéllimi i
segmentit, drejtézés, gjysémdrejtézés, kéndit, rrethit né izometri ( vetém me ndonjé
vértetim).

Vektorét. Vektorét né plan. Veprimet me vektoré. Mbledhja dhe zbritja e vektoréve.
Shumézimi i vektorit me njé numér. Koordinatat e shumés, ndryshesés sé vektoréve.
Koordinatat e prodhimit té vektorit me njé numér. Largesa ndérmjet dy pikave.



LINJA 4: ALGJEBRA DHE FUNKSIONI

4.1.2 Shprehjet shkronjore dhe shndérrimet e tyre.

Objektivat

Né fund té klasés sé nénté nxénésit té jené té afté.

Té tregojné programin e njé shprehje shkronjore dhe té njehsojné vlerén numerike
té saj (pérfshiré edhe ngritjen né fuqi).

Té kryejné veprime me monome, polinome e thyesa racionale.

Té shndérrojné shprehje shkronjore né shprehje mé té thjeshta me ané té
zbérthimit, faktorizimit dhe reduktimit, thjeshtimit.

Té zbatojné disa formula té réndésishme si Kkatrori i binomit, ndryshesa e
katroréve, shuma dhe ndryshesa e kubeve, katrori i polinomit etj.

Té zbatojné formula duke i dhéné vlera ndryshorit; t€ vecojné ndryshorin né
formula té thjeshta.

Konceptet dhe shprehité kryesore

Thyesat racionale. Vetité e tyre. Thjeshtimi i thyesave racionale. Veprimet me thyesat
racionale ( Shuma, ndryshesa, prodhimi, herési i thyesave racionale).
Shprehje me té katér veprimet.

4.3 Zgjidhja e ekuacioneve, inekuacioneve dhe sistemeve té ekuacioneve

Objektivat

Né fund té klasés sé nénté nxénésit té jené té afté.

Té zgjidhin ekuacione té fugisé sé paré me njé ndryshore.

Té njohin mjedisin dhe té gjejné rrénjén e huaj.

Té zgjidhin inekuacione me njé kah si dhe inekuacione té dyfishta né bashkésiné
e numrave té ploté.

Té zgjidhin inekuacione té fugisé sé paré me njé ndryshore.

Té zgjidhin ekuacione thyesore té fuqisé sé paré.

Té zgjidhin ekuacione shkronjore té fuqisé sé paré.

Té zgjidhin ekuacionin e fugisé sé dyté me njé ndryshore.

Té njohin e zbatojné formulat e Vietes.

Té zgjidhin sisteme ekuacionesh té fuqisé sé paré me dy ndryshore (me mbledhje,
zBvendésim, grafikisht ).



Konceptet dhe shprehité kryesore

Ekuacioni i fugisé sé paré me njé ndryshore. Mjedisi, rrénja e huaj. Njévlefshméria e
ekuacioneve. Shembuj shndérrimesh té njévlershme dhe jo té njévlershme. Ekuacioni i
fugisé sé dyté me njé ndryshore. Formulat e Vietes. Ekuacione né trajté prodhimi
f(x)g(x)=0). Sistemet e dy ekuacioneve té fuqgisé sé paré me dy ndryshore.

Mosbarazime numerike; vetité e tyre. Mosbarazime me ndryshore. Inekuacione té fugisé
sé paré me njé ndryshore. Njévlefshméria e tyre.

Studimi i shenjés sé binomit té fuqisé sé paré ( y= ax+b). Sisteme inekuacionesh té fuqisé
sé paré. Inekuacione té dyfishta.

4.4 Funksioni
Objektivat
Né fund té klasés sé nénté nxénésit té jené té afté.

e Té& njohin dhe gjejné prodhimin kartezian té dy bashkésive.

e Té& njohin dhe pérdorin relacionin dhe funksionin.

e T&ndértojné grafikét e funksioneve y=x?; y= ax’; y=ax’+b; y=a(x-m)?;

y=a(x-m)®+b; y=ax*+bx+c ( duke pérdorur zhvendosjen paralele, duke gjeturdisa

pika té vecanta etj).

e Té zgjidhin problema gé modelohen matematikisht me anén e funksionit
y=ax?+hx+c

Konceptet dhe shprehité kryesore

Prodhimi kartezian i dy bashkésive, relacioni dhe funksioni.

Funksioni. Bashkésia e pércaktimit. Grafiku i funksionit. Funksioni i fuqisé sé dyté
y=ax®. Funksioni y=a(x-m)*+n. Ndértimi praktik i parabolés y= ax*+bx+c. Zgjidhje
problemesh.

LINJA 5 : MBLEDHJA,ORGANIZIMI DHE INTERPRETIMI | TE DHENAVE
Objektivat
Né fund té klasés sé nénté nxénésit té jené té afté.

Té mbledhin, analizojné dhe paragesin té dhéna.

Té japin informacion me ané té mesatares, modés, mesores.

Té interpretojné tabela, diagrama dhe grafiké me té dhéna statistikore.

Té pérpunojné dhe té interpretojné té dhénat e grupuara duke pérdorur denduriné
relative.



e Té béné parashikime bazuar né pérfundimet e eksperimenteve té thjeshta
probabilitare apo bazuar né denduriné e shfagjes sé njé dukurie.
e Té shprehin me thyesé probabilitetin e njé ngjarje.
Konceptet dhe shprehité kryesore
Interpretimi i té dhénave, pérpunimi i tyre ; parashikimi i rezultateve, probabiliteti
Mesataret. Karakteristikat e shpérndarjes. Njehsimi i probabiliteteteve né raste té thjeshta;

ngjarje té papajtueshme.

SHPERNDARJA E OREVE SIPAS LINJAVE E NENLINJAVE

LINJAT DHE NENLINJAT NUMRI | OREVE
NUMRI 16 Oré
Kuptimi i numrit. 8
Veprimet me numra. 8
MATJA 9
Kuptimi i matjes. Njehsimi i sipérfageve | 9

e véllimeve.

GJEOMETRIA 56
Gjeometria né plan. 35
Shndérrimet gjeometrike. 16
Gjeometria né hapésiré. 5
ALGJEBRA DHE FUNKSIONI 33
Shndérrime té shprehjeve shkronjore. 8
Zgjidhja e ekuacioneve, inekuacioneve | 18

dhe sistemeve té ekuacioneve.

Funksioni. 7
MBLEDHJA, ORGANIZIMI DHE |6
PERPUNIMI | TE DHENAVE.
PROBABILITETI

Statistiké e probabilitet. 6

UDHEZIME PER ZBATIMIN E PROGRAMIT

1.

Né realizimin e programit té matematikés, mésuesi duhet té keté parasysh synimet
e tij té pérgjithéshme, ato sipas kapitujve, si dhe shtrirjen kohore té pérmbajtjes sé
Iéndés. Mésuesi duhet ta pérshtasé trajtimin e léndés me nivelin e klasés, duke
kérkuar gé té gjejé procedime didaktike qé sigurojné njé rendiment té larté té orés
sé mésimit. Nisur nga problemet gé mund té dalin né orén e mésimit, duke u
bazuar né pérvojén e tij, mésuesi mund e duhet té bé&jé ndryshime né shpérndarjen
e oréve pér tema té caktuara.

Né program jané 1éné té lira 20 oré mésimore (rreth 14 % e programit). Ato jané
té detyrueshme pér t’u realizuar, por obsionale pér t’u shpérndaré. N& kété kuptim
rekomandojmé qgé ato té mos planifikohen gé né filllim té vitit mésimor. Mésuesi
né klasa e tema té vecanta, mund t’i realizojé ato. Oré€ mésimi pérséritje, testime
apo detyra praktike mund té jené disa drejtime té realizimit té tyre.

Kujdes i veganté duhet t’i kushtohet kuptimit dhe pérvetésimit té koncepteve e
metodave kryesore té léndés sé matematikés. Né cdo temé mésuesi lipset té
pércaktojé konceptet themelore dhe té verifikojé pérvetésimin e tyre nga ana e
nxénésve. Jashté kuptimit té koncepteve e metodave nuk mund té keté pérvetésim
té 1éndés, formim matematik té nxénésve, zbatime né ushtrime e problema. Né
kété drejtim meritojné réndési té vecanté pérfytyrimet intuitive dhe grafike mbi té
cilat mund té ndértohen koncepte té ndryshme.

Pérgéndrimi i vémendjes tek konceptet e metodat matematike kérkon zbatime té
thjeshta e té larmishme té tyre, si njé fazé e paré e procesit té njohjes sé nxénésve
me to. Né kété aspekt arrihet né konkluzionin se nuk éshté aq i réndésishém
vértetimi i njé teoreme, apo zbatimi i saj mekanik i saj né probleme té ndryshme,
nése nxénési nuk e ka té garté thelbin e saj, dhe nése ai nuk éshté aftésuar né
zbatime dhe ilustrime té thjeshta e té larmishme té saj.

Esht¢ e domosdoshme qé né pérfundim té arsimit té detyruar, nxénési té
regjistrojé né kujtesén e tij njé séré faktesh té réndésishme matematike (formula,
rregulla, teorema, pohime, algoritme). Por kjo nuk presupozon gé né mésimin e
matematikés té réndohet kujtesa e tij me rregulla e formula, kur fare miré pér to
mund té pérdoren tabela, manuale e madje edhe veté tekstet. Aftésimi i nxénésve
pér té kérkuar né kéto materiale, formulat dhe faktet gé i nevojiten pér zgjidhjen e
ushtrimeve apo Vvértetimin e teoremave, vecanérisht kur ato kané té béjné me tema
té zhvilluara kohé mé paré, pasqyron shkallén e formimit té tij matematik.

Studimi i matematikés né arsimin e detyruar kérkon gé tek té gjithé nxénésit té
formohen kompetencat bazé pér zgjidhjen e problemeve té matematikés. Mésimi i
matematikés né shkollé merr né konsideraté ndérgjegjésimin se matematika éshté
njé veprimtari pér té zgjidhur probleme, bazuar né njé séré njohurishé e
procedurash, por edhe si njé disipliné dinamike e lidhur ngushté me shogériné né

jetén e saj té pérditéshme, dhe té rolit té saj né shkencat e natyrés, né teknologji
dhe né shkencat sociale.

Puna e pavarur e nxénésit éshté njé komponent tepér i réndésishém i mésimit té
matematikés, né ményré qé té realizohen synimet e programit.

Sé pari, kjo realizohet né orén e mésimit né klasé si njé proces pér té kuptuar
pérmbajtjen e temés dhe pér té aftésuar nxénésit pér puné té pamvarur népérmjet
kérkesave pér llogaritje, pér zgjidhje ushtrimesh té thjeshta, me gojé e me shkrim,
pér deduksione e interpretime, sygjerime e diskutime, né ményré gé nxénési, né
orén e mésimit t¢ mos jeté thjesht e vetém dégjues. Si rregull, matematika ka
privilegjin gé né orét e saj té mésimit realizohen ushtrime fillimisht si zbatime té
thjeshta, pér té kuptuar thelbin e koncepteve e metodave matematike dhe mé pas
si modele té& puné sé pamvarur né shtépi. Pér ¢cdo temé ka mésime té vecanta pér
ushtrime, probleme e detyra praktike. Orét e caktuara pér to, shpérndahen nga
mésuesi gjaté temave té programit apo zhvillohen né fund té tyre.

Puna e pavarur jasht klase realizohet népérmjet detyrave té shtépisé me ushtrime e
probleme, gé zgjidhen me gojé apo me shkrim dhe me detyra mé komplekse té
llojeve té ndryshme.

Pérvec saktésisé sé zgjidhjes, apo pérgjigjes sé tyre, éshté e réndésishme gé
detyrat té realizohen né rregulll, bukur e me gjuhé té garté.

. Vlerésimi i njohurive té nxénésve nuk duhet té jeté né proces gé synon vetém
vlerésimin e tyre. Me anén e kontrollit synohet té kuptohet thellimi i pérmbajtjes
dhe verifikimi nga ana e mésuesit i shkallés sé pérvetésimit té programit. Mbi
kété bazé ndértohet mé pas e gjithé puna pér plotésimin e boshllégeve dhe
realizimin e métejshém té programit. Kontrolli i njohurive béhet mbi bazé
kriteresh e normash té caktuara té vlerésimit té njohurive té nxénésve.

Né realizimin e programit té matematikés, mésuesi ka parasysh klasén né
pérgjithési dhe ¢cdo nxénés né vecanti. Pérmbajtja e 1éndés sé matematikés éshté
potencialisht e pérvetésueshme nga ¢do nxénés, gé ka pérgatitjen e duhur. Por pér
nxénés té ndryshém koha e pérvetésimit éshté e ndryshme, prandaj ngarkesa
mésimore e nxénésve té vecanté pérshtatet nga mésuesi, né ményré Qgé té
sigurohet koha e mjaftueshme pér pérvetésimin e njohurive té programit.

Mésuesi i matematikés, duke véné nxénésin para pérgjegjésisé pér kryerjen e
detyrave mésimore, njékohésisht e nxit até dhe e térheq me punén, pasionin pér
Iéndén dhe me géndrimin dashamirés ndaj tij. Ai i ngarkon nxénésit me detyra té
vecganta, té studiuara, me shkallé t& ndryshme véshtirésie. Edhe puna me nxénésit
e pérparuar &shté njé pérbérés i réndésishém i punés sé mésuesit té matematikes.
Ajo realizohet né forma té ndryshme, por né radhé té paré népérmjet térhegjes dhe
mbajtjes afér té tyre, népérmjet nxitjes sé interesit dhe dashurisé pér matematikén,
si dhe duke i ngarkuar ato me detyra té vecganta, gé fillojné me probleme mé té
véshtira dhe vazhdojné mé pas mé probleme gé kérkojné zgjerim té kulturés
matematike jashtw programit.

9. Fjala e mésuesit, saktésia, stili i punés, principialiteti, ményra e parashtrimit té

céshtjeve, ngritjes sé problemeve dhe zgjidhjes sé tyre, ményra e argumentimit
dhe nxjerrjes sé konkluzioneve jané mjete té fugishme pér formimin matematik té
nxénésve. Né kété kuptim nxénési éshté pasqyré e mésuesit té tij.

METODOLOGJIA E ZBATIMIT TE PROGRAMIT

Né ményré qé ky program té gjejé zbatim efektiv (né tekst apo né mésimdhénie)
rekomandojmé qé:

Zbatimi i tij té mbéshtetet né parimin spiral (duke i rimarré njohurité heré pas here
né njé nivel mé té larté). Kjo presupozon gé konceptet themelore té shtrihen gjaté
gjithé 1éndés, duke siguruar trajtimin e tyre té pérshkallézuar, gjé gé realizon njé
pérvetésim mé té géndrueshém té tyre nga ana e nxénésve.

Tradicionalisht klasa e nénté ka gené pjesé e shkollés sé mesme ku ana deduktive
ka prioritet né raport me até induktive. Megjithaté rekomandojmé gé niveli i
shtjellimit té Iéndés té ngrihet gradualisht duke zbutur né kété ményré até hop té
madh gé ekziston aktualisht né kalimin nga arsimi i detyruar né arsimin e mesém.
Réndési e veganté t€ vazhdojé t’i jepet parashikimit te rezultateve me anén e
pérafrimit, rrumbullakimit etj, pérvojé gé ndeshet edhe né jetén e pérditéshme.
Réndési e veganté t’i kushtohet zgjidhjes sé ushtrimeve e problemeve,
llojshmérisé sé tyre, pérshkallézimit, né ményré gé mundésisht ¢cdo nxénés té
gjejé veten né to.

E réndésishme éshté edhe pérdorimi i mjeteve ndihmés e té konkretizimit té cilét
duhet té vazhdojné té jené té bolléshme sidomos né disa linja té vecanta si
gjeometria, statistika e probabiliteti.

KRITERE TE PERGJTHSHME PER HARTIMIN E TEKSTIT
MATEMATIKA 9

Ky program do té materializohet né tekstin pérkatés té nxénésit ( njé apo disa tekste té
tillé), té cilét do té miratohen nga Ministria e Arsimit dhe Shkencés.
Teksti duhet té plotésojé edhe kriteret e méposhtme:

e Teksti duhet té jeté né péruthje me kété program dhe né pérgjithési me téré
programet e klasave paraardhése.

e Teksti duhet t¢ marré né konsideraté pérvojén e deritanishme té shkollés sonég,
si dhe até té shkollave té tjera.

o Teksti duhet t¢ marré né konsideraté zhvillimin mendor e fizik t& moshés
pérkaytése.

e Teksti duhet té trajtojé me kujdes futjen e njohurive té reja shkencore, duke
gjetur pérshtatje té goditura didaktike e duke evituar ngarkesén e
panevojshme.

e Teksti duhet té synojé njékohésisht edhe né edukimin e géndrimeve e vlerave
té cilat i krijojné nxénésve mundési pér t’u orientuar mé€ nmiré né jeté e
shogéri,

e Teksti duhe t€ jeté njé material fleksibél qé e mundéson mésuesin t’i trajtojé
njohurité né ményré Krijuese.

DISA KRITERE SHKENCORE E DIDAKTIKE

Fleksibiliteti né shtjellimin e tekstit, nga ana tjetér duhet té shogérohet me
zbatimin rigoroz té kérkesave té programit e né ményré té vecanté té
linjave e nénlinjave. (Praktika e disa teksteve si klasa 6 e 7, ka treguar se
jo rrallé tejkalohen objektivat e programit, duke béré qé niveli i trajtimit té
njohurive ta kapérxejé ndjeshém até té€ moshés).

Informacioni né funksion té koncepteve té shtjelluara té jepet duke
realizuar njé kombinim té pérshtatshém té fjalés sé shkruar, simbolikés
pérkatése dhe ilustrimit me figura.

[lustrimet té jené kryesisht nga mjedisi rrethues i nxénésve, pérfshiré kétu
edhe forma abstrakte, té cilat ndihmojné né pérpunimin e métejshém té
konceptit.

Konceptet e shprehité té ngrihen bazuar né pérvojén reale té nxénésve.
Ményra e shtjellimit t€ koncepteve té jeté e tillé gé té mundésojé, e madje
té stimulojé punén krijuese té mésuesit, né ményré té vecanté né aspektin
metodologjik.

Teksti duhet t’i méshojé aspektit té€ zbatimit népérmjet larmis€ s€ ushtrimeve e

problemeve

